
Rreth doracakut
Mbrojtja	e	të	dhënave	personale	ka	një	rëndësi	të	veçantë	që	nuk	ka	të	bëjë	vetëm	me	mbrojtjen	
dhe	parandalimin	nga	keqpërdorimi	i	të	dhënave	personale.	Kjo	fushë	është	tejet	komplekse,	e	
cila	përmes	infrastrukturës	së	duhur	ligjore	mundëson	ruajtjen	e	integritetit	personal,	mbrojtjen	
e	të	drejtave	të	qytetarëve	dhe	rrit	besimin	në	bashkëveprimet	elektronike,	bashkëveprime	këto	
të shprehura në periudhën bashkëkohore. 
Avancimi	teknologjik	në	vazhdimësi	ndikon	që	proceset	e	shumta	të	ndryshojnë	dhe	zhvillohen	
më	tej,	duke	bërë	kështu	që	shumë	akterë	të	sfidohen	në	përditshmëri	me	dilema	dhe	mundësi	
përkitazi	me	përpunimin	e	të	dhënave	personale.	Të	gjithë	këta	në	vazhdimësi	ballafaqohen	
me	përpjekjen	për	të	kapur	hapin	në	drejtim	të	harmonizimit	dhe	përshtatjes	së	rregullave	të	
brendshme	dhe	legjislacionit	vendor	me	standardet	më	të	mira.
Ky	doracak	përmban	informacione	të	dobishme	dhe	praktike	për	të	ndihmuar	në	të	kuptuarit	
e	përkufizimeve	kryesore	përkitazi	me	të	dhënat	personale,	mënyrën	e	përpunimit	të	këtyre	të	
dhënave,	subjektet,	të	drejtat	dhe	kufizimet	e	tyre	dhe	mekanizmat	mbrojtës	që	qytetarët	kanë	
në	dispozicion	për	të	mbrojtur	të	dhënat	e	tyre	personale.	Të	gjitha	këto	përcaktohen	shpre-
himisht	me	Ligjin	NR.06/L-082	për	Mbrojtjen	e	të	Dhënave	Personale,	i	cili	ka	hyrë	në	fuqi	në	
shkurt të vitit 2019.

IKD	ka	hartuar	këtë	doracak	që	të	mund	të	jetë	lehtë	i	përdorshëm	si	nga	profesionistët	
ashtu	edhe	nga	qytetarët	laik.	Qëllimi	parësor	i	doracakut	është	që	të	gjejë	përdorim	nga	të	
gjithë	akterët	që	bëjnë	përpunimin	e	të	dhënave	personale,	duke	ofruar	një	qasje	praktike	në	
konceptet	bazike,	proceset	e	zbatueshme	dhe	ofrimin	e	bazës	së	nevojshme	të	të	kuptuarit	
të	mbrojtjes	së	të	dhënave	personale.	Në	këtë	mënyrë	lehtësohet	të	kuptuarit	e	nocioneve	
kryesore	dhe	zbatimit	sa	më	të	lehtë	në	praktikë	të	legjislacionit	pozitiv	lidhur	me	të	dhënat	
personale.
Krahas	kësaj,	ky	doracak	do	të	shërbejë	për	vetëdijesimin	e	të	gjithë	qytetarëve	të	vendit	në	
raport	me	të	drejtat	dhe	kufizimet	që	kanë	përkitazi	me	mbrojtjen	e	të	dhënave	personale	dhe	
rrugët	ligjore	apo	mjetet	juridike	që	kanë	në	dispozicion.

1. 1. Përkufizimi	dhe	rëndësiaPërkufizimi	dhe	rëndësia
				e	të	dhënave	personale				e	të	dhënave	personale

Me	Ligjin	nr.06/L-082	për	Mbrojtjen	e	të	Dhënave	Personale,	në	nenin	3,	par.	1.	Shprehimisht	
përcaktohet	se	çdo	informacion	në	lidhje	me	një	person	fizik	të	identifikuar	ose	të	identifikue-
shëm	është	e	dhënë	personale.	Ndërsa,	po	aty	përcaktohet	po	ashtu	se	një	person	fizik	i	iden-
tifikueshëm	është	ai,	i	cili,	mund	të	identifikohet	drejtpërdrejt	ose	jo	drejtpërdrejt,	veçanërisht	
duke	iu	referuar	një	identifikuesi	në	bazë	të	një	emri,	një	numri	identifikimi,	të	dhënave	rreth	
vendndodhjes,	një	identifikues	online,	ose	një	apo	më	shumë	faktorë	specifikë	për	identitetin	
fizik,	psikologjik,	gjenetik,	mendor,	ekonomik,	kulturor	ose	social	të	atij	personi	fizik.
Llojet	e	të	dhënave	personale	mund	të	jenë	të	ndryshme,	por	nga	më	kryesoret	që	përkufizo-
hen	në	ligj	janë:	të	dhënat	gjenetike,	të	dhënat	biometrike,	të	dhënat	shëndetësore	dhe	të	
dhënat personale të ndjeshme. 
Megjithatë,	këto	të	dhëna	mbulojnë	jo	vetëm	informacionin	që	identifikon	drejtpërdrejt	një
person	“subjektin	e	të	dhënave”,	por	edhe	çdo	element	që	identifikon	në	mënyrë	indirekte	këtë	
të	fundit.	

Rëndësia	e	rregullimit	ligjor	dhe	përmbajtjes	në	këto	dispozita	për	përpunimin	e	të	dhënave	
personale	është	jashtëzakonisht	e	madhe.	Kështu,	mbrojtja	e	të	dhënave	nuk	lidhet	vetëm	sig-
urinë	e	këtyre	të	dhënave,	por	edhe	mënyrën	e	përpunimit	dhe	sigurimit	të	këtyre	të	dhënave	
nga	akterë	të	ndryshëm,	në	veçanti	në	raport	me	mbrojtjen	e	të	drejtave	të	qytetarëve,	sig-
urimin e integritetit të tyre personal dhe vetëdijesimit dhe rritjes së besimit në bashkëveprimet 
elektronike,	duke	marrë	për	bazë	avancimet	teknologjike	të	kohës.
Në	anën	tjetër,	shkelja	e	të	dhënave	personale	konsiston	në	çdo shkelje të masave të sig-
urisë që sjell asgjësimin, humbjen, ndryshimin, deklarimin e paautorizuar, aksidental ose të 
paligjshëm, ose qasjen në të dhënat personale të transmetuara, të ruajtura ose të përpunuara 
ndryshe. 

Në	rastin,	Benedik	kundër	Sllovenisë,	Gjykata	Evropiane	për	të	Drejtat	e	Njeriut	[tutje:	
GJEDNJ]	ofroi	një	diskutim	të	thelluar	mbi	marrëdhënien	ndërmjet	IP	adresave	të	veçanta	din-
amike	dhe	nocionit	të	privatësisë.	Në	këtë	aspekt,	Gjykata	nuk	mund	të	injoronte	kontekstin	në	
të	cilin	është	kërkuar	informacioni	në	rastin	konkret,	duke	qenë	se	qëllimi	i	vetëm	i	policisë	për	
zbulimin	e	IP	adresave	ishte	identifikimi	i	një	përdoruesi.	Në	këtë	situatë,	këto	IP	adresa	u	kon-
sideruan	si	të	dhëna	personale.	Përkundër	faktit	se	këto	nuk	ishin	të	dhëna	mbi	identitetin,	të	
njëjtat	ishin	të	dhëna	identifikuese.
Veprimi	i	policisë	drejtë	zbulimit	të	të	dhënave	në	lidhje	me	një	përdorues	të	një	IP	adrese	për-
katëse,	pa	urdhër	gjykate,	konsistoi	në	shkelje	të	nenit	8	(E	drejtë	e	Privatësisë)	të	Konventës	
Evropiane	për	të	drejtat	e	Njeriut	[tutje:	KEDNJ].	
Në	këtë	mënyrë,	si	të	dhëna	identifikuese	mund	të	konsiderohen	emri,	mbiemri	apo	numri	per-
sonal.	Ndërsa,	si	të	dhëna	të	identifikueshme	mund	të	përdoret	çdo	e	dhënë	përmes	të	cilës	
mundësohet	identifikimi	i	një	personi,	siç	mund	të	jetë	vendi	i	punës,	karakteristikat	fizike,	vend-
banimi,	shkollimi	etj.	

2. Palët	e	përfshira	në	përpunimin	
dhe	mbrojtjen	e	të	dhënave	personale
Procesi	i	përpunimit	të	të	dhënave	personale,	sipas	ligjit,	parasheh	dhe	përfshin
disa	akterë	të	ndryshëm,	kur	për	secilin	ekziston	edhe	përkufizimi	dhe	roli	i	caktuar.

2.1.	 Subjekti	i	të	dhënave
Në	fushën	e	përpunimit	të	të	dhënave	personale,	pala	qen-
drore	është	personi,	 të	cilit	 i	 takojnë	të	dhënat	personale.	
Këtë person ligji e emërton si “subjekt i të dhënave”. 
Në	anën	tjetër,	palë	të	përfshira	në	këtë	proces	janë	edhe	
kontrolluesit,	përpunuesit	dhe	marrësit	e	të	dhënave	perso-
nale.  

2.2.	 Kontrolluesi	i	të	dhënave
Kontrolluesi i të dhënave është çdo person fizik ose juridik 
nga sektori publik ose privat që individualisht ose së bashku 
me të tjerët përcakton qëllimet dhe mënyrat e përpunimit të 
të dhënave personale.		Varësisht	nga	rrethanat,	kontrolluesi	
çdo	herë	duhet	të	jetë	i	kujdesshëm	dhe	të	bëjë	zbatimin	e	
masave	të	përshtatshme	teknike	dhe	organizative,	si	formë	
e	garancisë	se	përpunimi	i	të	dhënave	po	kryhet	në	përputh-
je	me	 ligjin	për	mbrojtjen	e	 të	dhënave	personale.	Madje,	
kontrolluesi	kujdeset	që	masat	teknike	dhe	organizative	që	
i	ndërmerr,	të	rishikohen	dhe	përditësohen	sipas	nevojës.	

2.3.	 Përpunuesi	i	të	dhënave
Përpunuesi i të dhënave është çdo person fizik ose juridik, 
nga sektori publik ose privat, i cili përpunon të dhëna perso-
nale për dhe në emër të kontrolluesit të të dhënave. 

2.4.	 Marrësi	i	të	dhënave	dhe	pala	e	tretë
Marrës i të dhënave është çdo person fizik ose juridik nga 
sektori publik ose privat, të cilit i zbulohen të dhënat per-
sonale, qoftë palë e tretë ose jo.	Prandaj,	një	marrës	 i	 të	
dhënave mund të jetë një kontrollues apo përpunues i të 
dhënave.	Ndërsa,	palë	e	 tretë	është	çdo	person	fizik	ose	
juridik	nga	sektori	publik	ose	privat	që	është	i	ndryshëm	nga	
subjekti	i	të	dhënave,	kontrolluesi,	përpunuesi	dhe	person-
at	që,	 sipas	autorizimeve	 të	drejtpërdrejta	 të	 kontrolluesit	
ose	përpunuesit,	janë	autorizuar	për	të	përpunuar	të	dhëna	
personale.		Autoritetet	publike	që	mund	të	marrin	të	dhëna	
personale	në	kuadrin	e	një	hetimi	të	veçantë,	në	pajtim	me	
legjislacionin	në	fuqi,	nuk	konsiderohen	si	marrës.

Shembull	hipotetik:

Një	dyqan	online	“Kompania	A”	ushtron	veprimtarinë	afariste	përmes	shitjes	së	veshjeve	dhe	
aksesorëve.	Kjo	kompani	me	rastin	e	vendosjes	së	rregullave	për	shitjen	e	produkteve,	ka	
vendosur	që	shitjen	e	produkteve	në	treg	ta	bëjë	“Kompania	B”	ndërsa	transportin	ta	bëjë	
“Kompania	C”.	Për	të	realizuar	këtë	proces,	“Kompania	A”	ka	përcaktuar	se	nga	klientët	duhet	
të	merren	të	dhënat	personale,	gjatë	procesit	të	porositjes,	si	emrat,	adresat,	adresat	elektroni-
ke	dhe	informacionet	e	pagesës,	me	ç’rast	përcakton	qëllimet	dhe	mjetet	e	përpunimit	të	këtyre	
të	dhënave,	duke	përfshirë	përmbushjen	e	porosive,	mbështetjen	e	klientit	dhe	komunikimet	
e	marketingut.	Deri	këtu,	“Kompania	A”	ka	vepruar	si	kontrollues	i	të	dhënave	personale.	Me	
rastin	e	shitjes	së	produkteve,	sipas	udhëzimeve	të	“Kompanisë	A”,	“Kompania	B”	mbledhë	të	
dhënat	personale	nga	klientët.	Me	këtë	rast,	“Kompania	B”	vepron	si	përpunues	i	të	dhënave	
personale,	sipas	udhëzimeve	të	dhëna	nga	“Kompania	B”	si	kontrollues	i	të	dhënave	perso-
nale.	Kompania	B	ndan	të	dhënat	e	klientëve	me	Kompaninë	C,	duke	përfshirë	adresat	e	trans-
portit	dhe	informacionin	e	kontaktit,	për	të	kryer	procesin	e	dorëzimit.
Në	këtë	rast,	Kompania	C	vepron	si	marrës	i	të	dhënave	personale.	

Kështu,	Kompania	A,	si	kontrollues	i	të	dhënave,	është	përgjegjës	për	mbrojtjen	e	të	dhënave	
personale.	Ajo	duhet	 të	marr	pëlqimin	e	klientit	 kur	është	e	nevojshme,	për	 të	ofruar	politika	
transparente	të	privatësisë	dhe	për	zbatimin	e	masave	të	duhura	të	sigurisë	për	mbrojtjen	e	të	
dhënave.	Gjithashtu	ka	detyrimin	t’u	përgjigjet	kërkesave	të	klientëve	në	lidhje	me	të	dhënat	e	
tyre,	të	tilla	si	aksesi,	korrigjimi	ose	fshirja.	Ndërsa,	kompania	B,	si	përpunues	i	të	dhënave,	ka	
përgjegjësinë	të	përpunojë	të	dhënat	në	mënyrë	rigoroze	bazuar	në	udhëzimet	e	Kompanisë	A.	
Ndërsa,	“Kompania	C”,	e	cila	nuk	ka	marrë	të	dhënat	personale	nga		klientët,	por	i	ka	pranuar	
ato	nga	“Kompania	B”	vepron	si	marrëse	e	të	dhënave	personale,	me	ç’rast	duhet	të	ofrojë	siguri	
dhe	konfidencialitet	lidhur	me	të	dhënat	gjatë	procesit	të	dorëzimit.
Nëse	i	gjithë	ky	proces	do	të	kryhej	vetëm	nga	“Kompania	A”,	atëherë	konsiderohet	se	kjo	kom-
pani është edhe kontrollues edhe përpunues i të dhënave personale. 

Në	rast	të	caktimit	të	një	përpunuesi,	kontrolluesi	kujdeset	që	angazhojë	vetëm	përpunues	të	
cilët	garantojnë	zbatimin	e	masave	të	përshtatshme	teknike	dhe	organizative,	në	mënyrë	që	të	
përmbushen	kërkesat	e	përpunimit,	por	edhe	njëkohësisht	të	garantohet	mbrojtja	e	të	drejtave	
të	subjektit	të	të	dhënave.	Në	anën	tjetër,	përpunuesi	nuk	mund	të	angazhojë	një	tjetër	për-
punues	pa	autorizim	paraprak	specifik	apo	të	përgjithshëm	me	shkrim	nga	ana	e	kontrolluesit.	

3.	Si	bëhet	përpunimi	i	të
				dhënave	personale?

3.1. Parimet e përpunimit të të dhënave personale

Përpunimi i të dhënave konsiderohet
i	ligjshëm	vetëm	nëse	zbatohet	të	paktën
një nga kriteret në vijim: 

Për	të	përcaktuar	një	veprim	nëse	konsiderohet	si	përpunim	i	të	dhënave	personale,	ligji	ka	
paraparë	qartazi	se	çdo	veprim	ose	seri	veprimesh	që	kryhen	ndaj	të	dhënave	personale	me	
mjete	automatike	ose	jo,	si:	mbledhja,	regjistrimi,	organizimi,	strukturimi,	ruajtja,	përshtatja	ose	
ndryshimi,	tërheqja,	konsultimi,	përdorimi,	publikimi	nëpërmjet	transmetimit,	shpërndarja	ose	
ofrimi,	njësimi	ose	kombinimi,	kufizimi,	fshirja	ose	asgjësimi,	njihet	si	përpunim	i	të	dhënave	
personale.  

Ligji	i	Kosovës	për	mbrojtjen	e	të	dhënave	personale	është	ndërtuar	mbi	bazën	e	disa	pari-
meve	kryesore,	të	cilat	krijojnë	bazamentin	e	përpunimit	të	të	dhënave	personale,	si	formë	
kyçe	e	mbrojtjes	së	duhur	të	të	dhënave	personale.	Një	përpunim	i	duhur	dhe	i	ligjshëm	i	të	
dhënave	personale	mund	të	bëhet	vetëm	mbi	bazën	e	parimeve	kryesore	të	përcaktuara	në	
legjislacionin	pozitiv.

dhënia	e	pëlqimit	për	përpunimin	e	të	
dhënave personale nga subjekti i të 
dhënave;

domosdoshmëria e përpunimit të të dhënave personale 
për	qëllim	të	përmbushjes	së	një	kontrate,	palë	e	të	cilës	
është subjekti i të dhënave;

domosdoshmëria e përpunimit të të dhënave për shkak 
të ndonjë obligimi ligjor;

domosdoshmëria e përpunimit të të dhënave personale 
për shkak të mbrojtjes së interesave jetike të subjektit të 
të	dhënave	apo	personave	të	tjerë	fizikë;

domosdoshmëria e përpunimit të të dhënave personale 
për kryerjen e një detyre me interes publik ose ushtrimin 
e	autoritetit	zyrtar	nga	kontrolluesi;

domosdoshmëria e përpunimit të të dhënave personale 
për	qëllim	të	interesave	legjitime	të	kontrolluesit	apo	një	
pale	të	tretë,	përveç	nëse	këto	interesa	tejkalohen	nga	
interesat	apo	liritë	dhe	të	drejtat	themelore	të	subjektit	që	
kërkon	mbrojtjen	e	të	dhënave	personale,	veçanërisht	
nëse	subjekti	i	të	dhënave	është	fëmijë.	

11

12

8

1.	Parimi	i	ligjshmërisë,	drejtësisë	dhe	transparencës	–	të	dhënat	personale	përpunohen	në
mënyrë	të	paanshme,	të	ligjshme	dhe	transparente,	pa	e	cenuar	dinjitetin	e	subjekteve	të
të	dhënave.



Në	një	numër	rastesh,	GJEDNJ,	ka	gjetur	shkelje	të	të	dhënave	personale	[nenit	8	i	KED-
NJ],	vetëm	për	shkak	të	mungesës	së	bazës	ligjore	për	përpunimin	në	mënyrë	të	drejtë	
dhe të ligjshme të të dhënave personale. 
Në	rastin	M.D	dhe	të	tjerët	kundër	Spanjës,	policia	hartoi	një	raport	në	lidhje	me	gjyqtarët,	
të	cilët	ushtronin	funksionet	e	tyre	në	Kataloni	dhe	kishin	nënshkruar	një	dokument,	ku	
përcaktohej	opinioni	i	tyre	ligjor	në	favor	të	mundësisë	së	popullit	katalunas	në	ushtrimin	
e	të	ashtuquajturës	“të	drejtën	për	të	vendosur”.	Në	këtë	raport,	u	zbuluan	të	dhënat	per-
sonale,	fotografitë,	informacionet	profesionale	dhe	pikëpamjet	politike	të	disa	prej	tyre.	
Gjykata	vendosi	se	e	drejta	për	përpilimin	e	raportit	nga	policia	nuk	ishte	parashikuar	me	
ligj	dhe	njëkohësisht	ishte	përdorur	nga	autoritetet	publike	për	një	qëllim	tjetër	nga	ai	që	
justifikonte	mbledhjen	e	të	dhënave	personale.	Për	më	tepër,	Gjykata	theksoi	se	thjesht	
ekzistenca	e	raportit	të	policisë,	e	cila	ishte	hartuar	në	lidhje	me	individë,	sjellja	e	të	cilëve	
nuk	kishte	nënkuptuar	ndonjë	aktivitet	kriminal,	përbënte	shkelje	të	nenit	8	të	KEDNJ-së.	

Nga	kontrolluesi	duhet	përcaktuar	qartë	se	cilat	të	dhëna	duhet	të	përpunohet	dhe	për	cilat	
qëllime	duhet	të	përpunohen.	Me	këtë	rast,	pas	përpunimit	të	të	dhënave	personale,	të	njëjtat	
nuk	mund	të	përdoren	për	arsye	të	tjera,	pos	atyre	të	përcaktuara	më	parë,	për	të	cilat	edhe	
janë	përpunuar	të	dhënat	personale.	GJEDNJ	thekson	se	është	e	rëndësishme	të	kufizohet	
përdorimi	i	të	dhënave	në	qëllimin	për	të	cilin	ato	janë	regjistruar.	
Në	çështjen	Surikov	kundër	Ukrainës,	mbajtja	afatgjatë	e	të	dhënave	lidhur	me	shëndetin	
mendor	të	palës,	së	bashku	me	shpërndarjen	dhe	përdorimin	e	tyre	për	qëllime	që	nuk	kishte	
lidhje	me	arsyet	që	fillimisht	e	kishin	justifikuar	mbledhjen,	kishte	përbërë	një	ndërhyrje	jopro-
porcionale	në	të	drejtën	e	subjektit	të	të	dhënave	për	respektimin	e	jetës	së	tij	private.	Duke	
pasur	parasysh	gjetjet,	Gjykata	arrin	në	përfundim	se	ka	pasur	shkelje	të	nenit	8	të	Kon-
ventës,	në	lidhje	me	mbajtjen,	zbulimin	dhe	përdorimin	e	të	dhënave	të	shëndetit	mendor	të	
palës,	për	të	vendosur	lidhur	me	aplikimin	e	palës	për	ngritje	në	detyrë.		

2. Parimi i kufizimit të qëllimit –	të	dhënat	per-
sonale	grumbullohen	vetëm	për	qëllime	të	caktuara,	
të	qarta	dhe	legjitime	dhe	nuk	mund	të	përpunohen	
më	tutje	në	kundërshtim	me	këto	qëllime.	Përpunimi	i	
mëtejmë	me	qëllim	të	arkivimit	për	interes	publik,	qël-
limit	të	hulumtimit	shkencor	ose	historik,	ose	qëllimit	
statistikor,	nuk	konsiderohet	që	është	në	mospërputh-
je	me	qëllimin	fillestar.

3.	Parimi	i	minimizimit	të	të	
dhënave	–	të	dhënat	personale	
duhet	të	jenë	adekuate,	rele-
vante	dhe	nuk	duhet	t’i	tejkalo-
jnë	qëllimet	për	të	cilat	ato	janë	
grumbulluar	ose	përpunuar	më	
tutje.

4.	Parimi	i	saktësisë	–	të	dhënat	
personale	duhet	të	jenë	të	sakta	
dhe	të	përditësuara.	Duhet	të	
merret	çdo	hap	i	arsyeshëm	
për	të	garantuar	që	të	dhënat	
personale	që	janë	të	pasakta,	
duke	pasur	parasysh	qëllimin	
e	përpunimit,	të	fshihen	dhe	të	
korrigjohen	pa	vonesë.Përmes	këtij	parimi,	Ligji	përcak-

ton	se	kur	përcaktohet	një	qëllim,	
arritja	e	të	cilit	kërkon	përpunim	
të	të	dhënave	personale,	duhet	
marrë vetëm të dhënat personale 
të	cilat	janë	të	domosdoshme.	
Psh. me rastin e shitjeve on-
line,	mund	të	përpunohen	nga	
blerësit	emri	dhe	mbiemri,	adresa	
e vendbanimit të tyre dhe num-
ri	kontaktues.	Por,	nuk	mund	të	
kërkohet	edhe	vendi	i	tyre	i	punës,	
pasi kjo e dhënë nuk është në 
përputhje	me	qëllimin	që	synohet	
të	realizohet,	përkatësisht	shitjes	
së	produktit.	Në	anën	tjetër,	pas	
arritjes	së	qëllimit,	në	rastin	tonë	
shitjes	së	produktit,	të	dhënat	
personale nuk lejohet të përdoren 
për	qëllime	të	tjera.	Psh.	kompan-
ia	që	merret	me	shitjen	e	produk-
teve	online	nuk	ka	autorizim	për	
të përdorur kontaktet e klientëve 
për	marketing.		Në	këtë	drejtim,	
duhet ndërmarrë masa mbrojtëse 
për të ruajtur anonimitetin me 
qëllim	të	mos	zbulimit	të	infor-
macionit	identifikues.	GjEDNj,	në	
rastin	Vincent	Del	Campo	kundër	
Spanjës,	konstatoi	shkelje	të	këtij	
parimi,	pasi	vuri	në	dukje	se	një	
vendim	gjyqësor	identifikonte	një	
person	jo	relevant	për	procesin.	
Në	një	situatë	të	tillë,	Gjykata	do	
të duhej të miratonte masa mbro-
jtëse për të ruajtur anonimitetin 
ose	të	hiqte	informacionin	iden-
tifikues	në	mbrojtje	të	të	drejtave	
dhe	lirive	të	tij,	për	të	shmangur	
stigmatizimin.	Kjo	mund	të	ishte	
arritur,	duke	i’u	referuar	këtij	per-
soni	të	tretë	thjesht	me	inicialet	e	
tij.	Andaj,	GJEDNJ	vlerësoi	se	në	
rastin konkret kishte shkelje të të 
dhënave personale.

GJEDNJ	ka	pasur	një	numër	të	
lartë rastesh lidhur me ruajtjen 
e të dhënave nga autoritetet e 
të	dhënave,	të	cilat	rezultuan	të	
pasakta ose saktësia e tyre ishte 
kundërshtuar nga subjekti i të 
dhënave.  Në rastin Rotaru kundër 
Romanisë,	informacioni	person-
al	mbi	jetën	e	palës,	në	veçanti	
studimet,	aktivitetet	politike	dhe	
dosja	kriminale,	e	mbledhur	dhe	e	
mbajtur mbi 50 vite nga autoritetet 
shtetërore	rezultuan	të	jenë	jo	të	
sakta	dhe	shpifëse,	duke	dëmtuar	
kështu	reputacionin	e	palës.	Si	re-
zultat,	Gjykata	konstatoi	se	kishte	
pasur	shkelje	të	nenit	6	par.	1,	8	
dhe	13	të	KEDNJ.		

Çështja	e	nevojës	për	të	kufizuar	kohëzgjatjen	e	ru-
ajtjes	së	të	dhënave	personale	është	shqyrtuar	nga	
GjEDNj.		Në	rastin	S.	dhe	Marper	kundër	Mbetërisë	së	
Bashkuar,	GJEDNJ	gjeti	se	ka	shkelje	të	nenit	8	të	kon-
ventës	në	rastet	e	ruajtjes	së	përhershme	(në	një	bazë	
të dhënash kombëtarë) të shenjave të gishtërinjve dhe 
profileve	të	ADN-së	së	personave	të	dyshuar,	por	jo	të	
dënuar	për	vepra	penale,	pavarësisht	nga	natyra	e	ve-
prës	dhe	moshës	së	të	dyshuarit.	Për	më	tepër,	Gjyka-
ta vlerësoi se kjo mbajtje e të dhënave është veçanër-
isht	e	dëmshme	në	rastin	e	të	miturve,	siç	ishte	pala	në	
këtë	rast,	për	shkak	të	situatës	së	tyre	të	veçantë	dhe	
rëndësisë	së	zhvillimit	dhe	integrimit	të	tyre	në	shoqëri.

5.	Parimi	i	minimizimit	të	të	dhënave	–	të	dhënat	
personale	duhet	të	jenë	adekuate,	relevante	dhe	
nuk	duhet	t’i	tejkalojnë	qëllimet	për	të	cilat	ato	
janë	grumbulluar	ose	përpunuar	më	tutje.	Me	
rastin	e	përmbushjes	së	qëllimit	të	përpunimit,	të	
dhënat	personale	asgjësohen,	fshihen,	shkatër-
rohen,	bllokohen	ose	bëhen	anonime,	përveç	
nëse	është	paraparë	ndryshe	me	Ligjin	përkatës	
për	Arkivat	Shtetërore	ose	me	ndonjë	ligj	tjetër	
përkatës.

Ky	parim	manifestohet	edhe	në	
raport	me	sanksionet	që	mund	
të	shqiptohen	për	kontrollin	të	
kundërligjshëm të të dhënave per-
sonale,	për	të	cilat	do	të	flitet	në	
kapitullin	e	pestë	të	këtij	doracaku.

Në	rastin,	Case	Z	kundër	Finlandës,	
Gjykata	duhej	të	konstatonte	nëse	
kishte	arsye	të	mjaftueshme	për	të	
justifikuar	zbulimin	e	identitetit	dhe	
statusit	HIV	të	aplikantit,	përmes	
transmetimit në shtyp të vendimit 
të	Gjykatës	së	Apelit	të	Helsinkit.	
Sipas	dispozitave	përkatëse	të	ligjit	
finlandez,	Gjykata	e	Apelit	kishte	
kompetencën,	të	mos	zbulonte	në	
vendimin e saj asnjë emër me të 
cilin	mund	të	identifikohej	kërkue-
si	dhe	të	vendoste	që	deklarata	e	
plotë	të	mbetej	konfidenciale	për	një	
periudhë	të	caktuar	dhe	në	vend	të	
kësaj të publikohet një version më i 
shkurtuar	i	arsyetimit.	Për	më	tepër,	
pikërisht në këto kushte gjykata e 
Helsinkit publikoi vendimin e saj. 
Prandaj,	publikimi	i	këtij	informa-
cioni	cenonte	të	drejtën	e	palës	
për respektimin e jetës private dhe 
familjare	të	garantuar	nga	neni	8	i	
KEDNJ-së.	

7.	Parimi	i	llogaridhënies	
kontrolluesi	duhet	të	jetë	përg-
jegjës	dhe	në	gjendje	të	zbatojë	
përputhshmërinë	e	të	gjitha	
parimeve	të	përcaktuara	me	
këtë	nen.		

6.	Parimi	i	paprekshmërisë	dhe	
konfidencialitetit	–	të	dhënat	
personale	përpunohen	në	atë	
mënyrë	që	garantojnë	siguri	
të	përshtatshme	të	tyre,	duke	
përfshirë	mbrojtjen	ndaj	për-
punimit	të	paautorizuar	ose	të	
paligjshëm	dhe	ndaj	humbjes,	
asgjësimit	ose	dëmtimit	aks-
idental,	duke	përdorur	masa	të	
përshtatshme	teknike	dhe	orga-
nizative.

3.2. Zyrtari përgjegjës

Një	hap	tjetër	i	rëndësishëm	në	procesin	
e	përpunimit	të	të	dhënave	personale,	
por edhe në sistemin e përgjithshëm për 
mbrojtjen	e	të	dhënave	personale,	lidhet	
drejtpërdrejtë	me	caktimin	ezyrtarit	për	
mbrojtjen	e	të	dhënave.	Sipas	ligjit,	i	
njëjti	caktohet	bazuar	në	aftësitë	e	veta	
profesionale	dhe	veçanërisht	në	bazë	të	
ekspertizës	për	mbrojtjen	e	të	dhënave	
personale,	mbi	praktikën	dhe	aftësitë	e	
veta për të përmbushur këtë detyrë.

Ky	zyrtar	mund	të	caktohet	nga	radhët	
e personelit të kontrolluesit apo për-
punuesit,	ose	i	njëjti	i	përmbushë	detyrat	
mbi	bazën	e	një	kontrate	shërbimi.	Cilado	
qoftë	mënyra	e	angazhimit	të	zyrtarit	
për	mbrojtën	e	të	dhënave,	kontrolluesi	
ose	përpunuesi	obligohet	që	kontaktet	
e	zyrtarit	t’i	publikojë	dhe	të	njëjtat	t’ia	
komunikojë	AIP.	

Zyrtari për mbrojtjen e të dhënave ka 
për	detyrë	që	të	informojë	dhe	këshillojë	
kontrolluesin ose përpunuesin dhe të 
punësuarit,	mbi	detyrimet	e	tyre	përkitazi	
me ligjin dhe aktet nënligjore për mbro-
jtjen e të dhënave. Ai bashkëpunon me 
Agjencinë	për	Informim	dhe	Privatësi	dhe	
vepron	si	pikë	kontakti	me	këtë	agjenci,	
jep këshilla lidhur me vlerësimin e ndikim-
it mbi mbrojtjen e të dhënave dhe mon-
itoron	performancën,	e	po	ashtu	edhe	
konsultohet lidhur me çdo çështje tjetër.

4.	Të	drejtat	dhe	kufizimet

Krahas	të	gjitha	parimeve	të	lartcekura	dhe	procedurave	të	përcaktu-
ara,	për	subjektin	e	të	dhënave	parashihen	edhe	një	sërë	të	drejtash.	
Këto	dhe	të	drejta	të	tjera	të	përcaktuara	me	ligjin	dhe	aktet	e	tjera	
nënligjore	në	fuqi,	përveç	se	garantojnë	një	siguri	për	subjektin	e	të	
dhënave,	mundësojnë	edhe	një	përpunim	të	drejtë	dhe	të	ligjshëm	të	
të	dhënave	personale.	Por	krahas	këtyre,	për	qëllime	të	caktuara,	ligji	
shprehimisht	ka	përcaktuar	edhe	mundësitë	e	kufizimeve	të	tyre.

Një e drejtë parësore në këtë as-
pekt	është	informimi	transparent	
për	subjektin	e	të	dhënave,	për	çka	
kontrolluesi është i obliguar të merr 
masat	e	nevojshme	që	përpunimi	
i të dhënave personale të bëhet 
në	një	format	konciz,	transparent,	
të kuptueshëm dhe lehtësisht të 
qasshëm,	duke	përdorur	gjuhë	
të	qartë	dhe	të	pastër,	veçanër-
isht	për	çdo	informacion	drejtuar	
specifikisht	një	fëmije.	Informacioni	
jepet me shkrim ose me mjete të 
tjera,	duke	përfshirë,	sipas	rastit,	
mjete elektronike. 

Shumë e rëndësishme për subjek-
tin e të dhënave është veçanërisht 
e drejta e korrigjimit. Në çdo rast 
subjekti i të dhënave ka të drejtën 
që	pa	vonesa	të	panevojshme,	t’i	
bëhet korrigjimi i të dhënave per-
sonale të pasakta lidhur me të. 
Po	ashtu,	subjekti	i	të	dhënave	ka	
të drejtë edhe në plotësimin e të 
dhënave	personale,	varësisht	nga	
qëllimi	i	përpunimit.	Kjo	bëhet	edhe	
përmes një deklarimi shtesë.  

Po	ashtu,	subjekti	i	të	dhënave	ka	
të	drejtë	për	qasje	në	të	dhënat	
personale	dhe	informacionin	rel-
evant,	duke	marrë	konfirmim	nga	
kontrolluesi nëse po përpunohen 
ose	jo	të	dhënat	që	kanë	të	bëjnë	
me	të.		Ndërsa,	kontrolluesi	e	ka	
obligim	që	subjektit	të	të	dhënave	
t’i jep një kopje të të dhënave per-
sonale	që	i	nënshtrohet	përpunimit.	

Në	anën	tjetër,	subjekti	i	të	
dhënave ka edhe të drejtën për 
fshirjen	e	të	dhënave	të	tij	perso-
nale. Kjo e drejtë njihet si e drej-
ta	për	t’u	harruar.	E	drejta	për	t’u	
harruar	përfshin	të	drejtën	e	sub-
jektit	të	të	dhënave	që	të	kërkojë	
nga	kontrolluesi	të	bëjë	fshirjen	e	të	
dhënave	personale	në	lidhje	me	të,	
në	rast	se	plotësohen	disa	shkaqe,	
ndër	të	cilat	ligji	i	përcakton	si	në	
vijim:

4.1.	Të	drejtat	e	subjektit	të
							të	dhënave	personale

Një media ka raportuar për një rast gjy-
qësor	që	kishte	të	bënte	me	një	rrahje,	
që	kishte	rezultuar	me	lëndim	të	lehtë	
trupor. Raportimi në rastin konkret ishte 
bërë	para	3	viteve,	kur	i	pandehuri	ishte	
shpallur	fajtorë	dhe	ishte	dënuar	me	
gjobë.	Me	këtë	rast,	i	pandehuri	ka	të	
drejtë	të	kërkojë	nga	media	që	raportimi	
në	fjalë	të	fshihet	apo	të	anonimizohet,	
për	faktin	se	nga	ajo	kohë	ka	kaluar	një	
kohë	e	konsiderueshme,	vepra	penale	
për	të	cilën	është	shpallur	fajtorë	nuk	ka	
qenë	e	një	rrezikshmërie	të	lartë	si	dhe	
tanimë publiku nuk ka interes për këtë 
rast. 

Një media ka raportuar për një skandal 
të	korrupsionit,	ku	ishin	të	përfshirë	disa	
politikanë	dhe	biznesmenë	të	fuqishëm.	
Për	këtë	rast,	mediat	kishin	raportuar	se	
të	njëjtit	janë	shpallur	fajtorë	nga	gjykata	
dhe janë dënuar sipas ligjit. Ky raportim 
ishte	bërë	para	1	viti.	Me	këtë	rast,	media	
ka	të	drejtë	ta	refuzojë	kërkesën	për	fshirje	
të	këtij	raportimi,	duke	u	nisur	nga	fakti	se	
koha e kaluar nga shpallja e aktgjykimit 
është	relativisht	e	shkurtë,	veprat	penale	
për	të	cilat	të	pandehurit	janë	dënuar	kanë	
rrezikshmëri	të	theksuar	shoqërore	dhe	
publiku	vazhdon	të	ketë	interes	për	një	
skandal të këtij niveli.

- të dhënat personale nuk janë më 
të	nevojshme	në	lidhje	me	qëllimet,	
për	të	cilat	ato	janë	mbledhur	ose	
përpunuar,

-	subjekti	i	të	dhënave	e	tërheq	
pëlqimin	mbi	të	cilin	bazohet	për-
punimi dhe nëse nuk ka shkak 
tjetër ligjor për përpunimin

- të dhënat personale janë përpunuar 
në	mënyrë	të	paligjshme,

-	të	dhënat	personale	duhet	të	fshihen	
për	të	përmbushur	një	detyrim	ligjor,	
të	cilit	i	nënshtrohet	kontrolluesi

- të dhënat personale janë mbledhur 
në	lidhje	me	ofertën	e	shërbimeve	të	
shoqërisë	së	informacionit.	

- subjekti i të dhënave e kundërsh-
ton përpunimin në pajtim ligjin dhe 
nuk	ka	shkaqe	legjitime	për
përpunimin,

Shembull hipotetik:

1 2

Në	vazhdën	e	të	drejtave	të	subjektit	të	të	dhënave,	njihen	edhe	e	drejta	e	kufizimit	
të	përpunimit	dhe	ajo	e	transferimit	të	të	dhënave.	Kjo	e	para	mundëson	që	në	ras-
tet	kur	përpunimi	është	i	kufizuar,	këto	të	dhëna	personale,	me	përjashtim	të	ruajtjes,	
përpunohen	vetëm	me	pëlqimin	e	subjektit	të	të	dhënave	për	ngritjen,	ushtrimin	ose	
mbrojtjen e pretendimeve ligjore ose për mbrojtjen e të drejtave të një personi tjetër 
fizik	ose	juridik,	ose	për	shkaqe	të	interesit	të	rëndësishëm	publik.		Ndërsa,	në	rast	të	
ushtrimit	të	së	drejtës	për	transferim	të	të	dhënave,	subjekti	i	të	dhënave	ka	të	drejtë	
të	bëjë	transferimin	e	të	dhënave	personale	nga	një	kontrollues,	tek	kontrolluesi	tjetër.	
Kjo	bëhet	në	çdo	rast	kur	diçka	e	tillë	është	teknikisht	e	realizueshme.

4.2.	 Kufizimi	i	të	drejtave	të
								subjektit	të	të	dhënave

5.1.	Mekanizmat	mbrojtës

Në	rrethana	të	caktuara,	ligjërisht	ekzistojnë	edhe	disa	mundësi	të	kufizimit	të	drejtave	të	sub-
jektit	të	të	dhënave.	Kjo	është	përcaktuar	se	mund	të	ndodhë	vetëm	atëherë	kur	një	kufizim	i	
tillë respekton thelbin e të drejtave dhe lirive themelore dhe është një masë e nevojshme dhe 
proporcionale	për	të	garantuar	sigurinë	dhe	mbrojtjen	shtetërore	dhe	publike,	parandalimin,	
hetimin,	zbulimin	ose	ndjekjen	e	veprave	penale	apo	shkeljeve	etike	për	profesionet	e	caktuara,	
pastaj	për	ekzekutimin	e	sanksioneve	penale,	mbrojtjen	e	pavarësisë	gjyqësore	dhe	të	proced-
imeve	gjyqësore,	mbrojtjen	e	subjektit	të	të	dhënave	ose	të	të	drejtave	dhe	lirive	të	të	tjerëve,	
ekzekutimin	e	pretendimeve	sipas	të	drejtës	civile,	por	edhe	objektiva	të	tjera	të	rëndësishme	
të	interesit	të	përgjithshëm	publik	të	Republikës	së	Kosovës.		Duhet	cekur	se	kufizimi	në	rastet	
e	përmendura	mund	të	ndodhë	vetëm	për	aq	sa	është	e	nevojshme	për	arritjen	e	qëllimit	për	të	
cilin	është	dhënë	kufizimi.	

Një prej mënyra për sigurimin e kry-
erjes së detyrave dhe respektimit të 
të drejtave të subjektit të të drejtave 
është obligimi i kontrolluesit dhe 
përpunuesit të të dhënave për nxjer-
rjen	e	akteve	të	brendshme,	përmes	
të	cilave	duhet	të	përshkruajnë	pro-
cedurat	dhe	masat	e	vendosura	për	
sigurinë e të dhënave personale 
dhe	duhet	të	emërojnë,	në	formë	
të	shkruar,	personat	kompetentë	
që	janë	përgjegjës	për	të	zbatuar	
rregullat	sipas	këtij	ligji.		E	përveç	
kësaj,	ligji	po	ashtu	përcakton	se	

	E	përveç	kësaj,	ligji	po	ashtu	përcak-
ton	se	agjencia	inkurajon	hartimin	e	
kodeve	të	sjelljes	që	synojnë	të	kon-
tribuojnë	në	zbatimin	e	duhur	të	këtij	
ligji,	duke	marrë	parasysh	karakter-
istikat	specifike	të	sektorëve	të	ndry-
shëm të përpunimit.
Në	çdo	rast,	pala	që	pretendon	në	
shkeljen e të dhënave të veta perso-
nale	dhe	të	drejtave	të	përcaktuara	
me Ligjin për Mbrojtjen e të Dhënave 
Personale,	ka	mundësi	t’i	drejtohet	
Agjencisë	për	Informim	dhe	Privatësi.	
Kështu,	çdo	subjekt	i	të	dhënave	ka	

5.	Masat	dhe	mjetet	për	mbrojtjen
					e	të	dhënave	personale

32

33

34

35

36

37

14



të	drejtë	ankese	në	Agjenci,	pa	cen-
uar mjetet e tjera administrative apo 
gjyqësore.	Ndërsa,	Agjencia	në	anën	
tjetër,	duhet	ta	mbajë	të	informuar	
ankuesin lidhur me progresin dhe re-
zultatin	e	ankesës	së	vet.
Një	subjekt	i	të	dhënave	që	pretendon	
për	shkeljen	e	të	drejtave	të	veta,	ka	
të	drejtë	që	të	angazhojë	një	përfaqë-
sues	(person	fizik,	organ,	organizatë	
apo	shoqatë	jofitimprurëse)	që	të	
ushtrojë të drejtat e veta në aspekt të 
mbrojtjes	së	të	dhënave	personale,	të	
paraqesë	ankesë	në	emër	të	tij/saj,	t’i	
drejtohet gjykatës apo edhe të usht-
rojë të drejtën për të marrë kompen-
simin	e	përcaktuar	me	ligj.

Ky	autorizim	duhet	të	jepet	me	shkrim	
dhe	të	vërtetohet	nga	noteri.	Kështu,	
qoftë	direkt	apo	përmes	përfaqësuesit,	
subjekti i të dhënave ka të drejtën e 
mjeteve	gjyqësore	edhe	ndaj	
	Agjencisë,	edhe	ndaj	kontrolluesit	apo	
përpunuesit. Kjo nënkupton se nëse 
Agjencia,	në	bazë	të	kompetencave	
të	veta,	nuk	e	trajton	një	ankesë,	apo	
nuk	e	njofton	subjektin	brenda	tre	
muajsh	përkitazi	me	progresin	ose	
rezultatin	e	ankesës,	atëherë	subjekti	
i të dhënave ka të drejtën e një mjeti 
gjyqësor	të	efektshëm.	

Njëkohësisht,	rezultatin	e	ankesës,	
atëherë subjekti i të dhënave ka të 
drejtën	e	një	mjeti	gjyqësor	të	efekt-
shëm.	Njëkohësisht,	edhe	ndaj	ven-
dimit	përfundimtar	të	Komisionerit	të	
Agjencisë,	subjekti	i	të	dhënave,	nëse	
është	i	pakënaqur,	ka	të	drejtën	të	ini-
ciojë	konflikt	administrativ	në	gjykatë.	

Përveç të drejtës për ankesë pranë 
Agjencisë,	një	subjekt	i	të	dhënave,	
mund	të	iniciojë	procedurë	gjyqësore	
edhe kur mendon se të drejtat e veta i 
janë shkelur si rrjedhojë e përpunimit
të të dhënave të veta personale nga 
ana e një përpunuesi apo kontrolluesi.

5.2.	 Kompensimi
Çdo	person	i	cili	pëson	dëm	material	apo	jomaterial	për	shkak	të	shkeljeve	të	ligjit	për	
mbrojtjen	e	të	dhënave	personale,	ka	të	drejtë	që	të	përfitojë	kompensim	nga	kontrol-
luesi	ose	përpunuesi	për	dëmin	e	pësuar.	Për	të	realizuar	këtë	të	drejtë,	duhet	parash-
truar padi për kompensim dëmi në gjykatë. 

Përveç	kompensimit	të	drejtpërdrejtë	për	subjektin	e	të	dhënave,	si	person	që	ka	pësu-
ar	direkt	dëm	(material	apo	jomaterial),	kontrolluesit	apo	përpunuesit	të	dhënave	mund	
të	obligohen	edhe	në	pagesa	të	tjera.	Këto	janë	gjoba	të	cilat	shqiptohen	nga	Agjencia	
me	rastin	e	shkeljeve	të	dispozitave	të	ligjit	gjatë	përpunimit	të	të	dhënave	personale.	
Vlerën	e	gjobës	kundërvajtëse	të	drejtpërdrejtë	e	përcakton	Agjencia	për	Informim	dhe	
Privatësi,	pasi	merr	parasysh	kriteret	ligjore	lidhur	me	shkeljen	e	kryer	nga	përpunue-
si	apo	kontrolluesi,	lloji	i	shkeljeve	dhe	fakti	se	a	i	shqiptohen	personit	juridik,	personit	
përgjegjës	të	personit	juridik,	personit	përgjegjës	të	organit	shtetëror	apo	individit.	

Shkeljet	që	përcaktohen	me	ligj	fillojnë	nga	ato	të	përgjithshmet,	e	duke	u	specifikuar	
në	shkelje	të	dispozitave	për	përpunimin	kontraktues,	për	sigurinë	e	të	dhënave	perso-
nale,	për	marketingun	e	drejtpërdrejtë,	për	vëzhgimin	me	kamerë	(në	ndërtesa	zyrtare	
dhe	biznesore,	në	ndërtesat	me	apartamente,	në	hapësirat	e	punës	etj.),	për	karakter-
istikat	biometrike	(qoftë	në	sektorin	publik	apo	privat),	në	regjistrimet	e	hyrje/	daljeve	
nga	ndërtesa,	në	ndërlidhjen	e	sistemeve	të	dosjeve,	në	mbikëqyrjen	nga	personi	përg-
jegjës	për	mbrojtjen	e	të	dhënave	personale,	apo	shkelje	të	tjera	të	rënda	dhe	në	masë	
të madhe. 

Ligji	ka	përcaktuar	se	vlera	e	gjobave	që	mund	të	shqiptohet	për	shkelje	të	ndryshme	
ndaj personit juridik mund të variojë nga 4 mijë deri në 40 mijë euro. Ndaj personit 
përgjegjës të personit juridik varion nga 200 euro në 4 mijë euro. Ndaj personit përgjeg-
jës	të	organit	shtetëror,	nga	200	euro	deri	në	8	mijë	euro.	Kurse,	ndaj	individit	fillon	nga	
200 euro dhe mund të shkojë deri në 2 mijë euro. 

Ndërsa,	shqiptimi	i	gjobave	apo	dispozitave	ndëshkuese	që	përcaktohen	me	ligjin	për	
mbrojtjen	e	të	dhënave	personale,	duhet	ditur	se	nuk	përjashton	përgjegjësitë	tjera	në	
bazë	të	dispozitave	ligjore	në	fuqi,	në	veçanti	përgjegjësinë	e	kontrolluesve	dhe	për-
punuesve	të	të	dhënave	për	dëmet	që	rrjedhin	nga	përpunimi	i	paligjshëm	dhe	përgjeg-
jësia	penale	siç	përcaktohet	në	Kodin	Penal	të	Republikës	së	Kosovës.	

5.3.	 Sanksionet

AIP	është	agjenci	shtetërore	që	funksionon	si	autoritet	i	pavarur	dhe	ka	përgjegjësi	
mbikëqyrjen	e	zbatimit	të	Ligjit	për	Mbrojtjen	e	të	Dhënave	Personale	dhe	akteve	të	
tjera	nënligjore	përkitazi	me	mbrojtjen	e	të	dhënave	personale	dhe	qasjen	në	doku-
mente	dhe	informacione	publike.	

AIP–	detyrat	dhe	kompetencat	e	veta	i	bazon	në	Ligjin	për	Qasje	në	Dokumente	Pub-
like	dhe	Ligjin	për	Mbrojtjen	e	të	Dhënave	Personale.	Ndërsa,	për	qëllime	të	këtij	ud-
hëzuesi	në	vijim	në	mënyrë	më	të	detajuar	do	të	elaborohen	vetëm	detyrat	që	përcak-
tohen	përkitazi	me	Ligjin	për	Mbrojtjen	e	të	Dhënave	Personale,	ku	parashihen:

Për	qëllim	të	qasjes	sa	më	praktike,	IKD	në	vijim	ka	hartuar	dhe	bashkëngjitur	pesë	
forma	të	parashtresave	të	cilat	mund	të	jenë	të	nevojshme	përgjatë	procedurës	së	
mbrojtjes së të drejtave të subjektit të të dhënave sipas ligjit për mbrojtjen e të dhënave 
personale

-	mbikëqyrja	e	zbatimit	të	ligjit;

-	ofrimi	i	këshillave	për	organet	
publike dhe private lidhur me 
mbrojtjen e të dhënave;

-	informimi	i	publikut	për	ccësht-
jet	dhe	zhvillemet	në	fushën	e	
mbrojtjes së të dhënave;

- promovimi dhe mbrojtja e të 
drejtave themelore për mbrojtjen 
e të dhënave personale;

- vendosja lidhur me ankesat e 
subjekteve të të dhënave

-	ofrimi	i	këshillave	për	Parla-
mentin,	Qeverinë,	institucionet	
dhe organet e tjera shtetërore 
përkitazi	me	masat	legjislative	
dhe administrative lidhur me 
mbrojtjen e të dhënave
personale;

-	inspektimi	lidhur	me	zbatimin	e	
ligjit;
-	rishikimi	peridoik	i	certifiki-
meve	për	punët	që	lidhen	me	të	
dhënat	personale,	si	dhe	tërheq-
ja	e	certifikimit	në	rast	se	nuk	
plotësohen kriteret;

- dhënia e opinioneve për insti-
tucionet	publike	dhe	organet	e	
tjera. 

6.	Agjencia	për	Informimdhe	Privatësi

7.	Aneksi	me	format	e	parashtresave	për	mbrojtjen	e	të	dhënave	personale 

ketë	edhe	detyra	dhe	kompetenca	shtesë.

17



7.1.	Formular	i	autorizimit	për	përfaqësim	në	procedurat	
për	mbrojtje	të	të	dhënave	personale

Në përputhje me nenin 55 të Ligjit për Mbrojtjen e të Dhënave Personale dhe me
vullnetin e lirë të _______________________ (emri dhe mbiemri i autorizimdhënësit) 
jepet ky:

_______________________ (emri dhe mbiemri i autorizimdhënësit)	autorizon	
_______________________ (emri dhe mbiemri i personit fizik që e autorizon/ emërtimi 
i organizatës apo personit juridik që e autorizon),	nga	______________________	(ven-
di, adresa),	që	ta	përfaqësojë	në	të	gjitha	procedurat	lidhur	me	mbrojtjen	e	të	dhënave	
të veta personale. 
Në	kuptim	të	nenit	55	të	Ligjit	për	Mbrojtjen	e	të	Dhënave	Personale,	i	autorizuari	ka	të	
drejtë	të	ushtrojë	mjete	juridike	në	emër	të	autorizimdhënësit	në	të	gjitha	fazat	e	pro-
cedurës,	si	dhe	të	ushtrojë	të	drejtën	për	të	marrë	kompensimin	në	emër	të	autorizim-
dhënësit,	në	përputhje	me	nenin	56	të	Ligjit	për	Mbrojtjen	e	të	Dhënave	Personale.
Autorizimi	vlen	deri	në	përfundim	të	rastit	dhe	nuk	mund	të	shfrytëzohet	për	çështje	të	
tjera.

_____________________,
(vendi ku bëhet lëshimi i autorizimit)

___________________
(data e lëshimit të autorizimit)

Autorizimdhënësi,
__________________________ 

(emri dhe mbiemri)

(nënshkrimi)

A	U	T	O	R	I	Z	I	M

7.2.	Formular	i	ankesës	për	shkelje	të	të	dhënave	personale

                     
Parashtruesi/ja i/e ankesës: _____________________ (emri dhe mbiemri),	
______________________ (adresa e plotë)

Kundër: _____________________ (emri dhe mbiemri/ emërtimi i përpunuesit/ kontrol-
luesit të të dhënave personale)

Në	përputhje	me	nenin	52	të	Ligjit	për	Mbrojtjen	e	të	Dhënave	Personale,	parashtruesi	i	
ankesës	paraqet	këtë:

Për	shkak	të	shkeljes	së	dispozitave	_____________________	(lloji i shkeljes që për-
caktohet në nenet 92 – 105 të Ligjit për Mbrojtjen e të Dhënave Personale)

(Tregohet rrjedha e rastit dhe mënyra sesi është kryer shkelja dhe nga kush është kryer 
kjo shkelje, duke ofruar edhe dëshmi përkitazi me këtë shkelje).
Andaj	bazuar	në	të	gjitha	këto	që	u	thanë	më	lart,	parashtruesi	i	ankesës	kërkon	nga	
Agjencia	për	Informim	dhe	Privatësi,	që	pas	shqyrtimit	të	të	gjitha	fakteve,	provave	dhe	
sipas	nevojës	edhe	inspektimit	në	terren,	të	merr	këtë:

I.	 APROVOHET	në	tërësi	si	e	bazuar	ankesa	e	____________________	(emri 
dhe mbiemri i parashtruesit të ankesës),	nga	_______________	(vendi) me adresë në 
______________________ (adresa e plotë).
II.	 URDHËROHET	__________________	(emri dhe mbiemri/ emërtimi përpunuesit/ 
kontrolluesit të të dhënave personale)	që	të	të	ndalojë	përpunimin	e	të	dhënave	per-
sonale përmes ______________________________________ (ceket mënyra sesi 
po bëhet përpunimi i të dhënave, gjegjësisht shkelja e të drejtave lidhur me të dhënat 
personale).
III.	 URDHËROHET	__________________	(emri dhe mbiemri/ emërtimi përpunuesit/ 
kontrolluesit të të dhënave personale)	që	të	shkatërrojë	të	gjitha	të	dhënat	personale	të	
grumbulluara përmes _____________________________ (ceket mënyra sesi po bëhet 
përpunimi i të dhënave, gjegjësisht shkelja e të drejtave lidhur me të dhënat personale).

AGJENCISË	PËR	INFORMIM	DHE	PRIVATËSI

ANKESË

A r s y e t i m i

VENDIM

_____________________,
(vendi)

___________________
(data)

Parashtruesi	i	ankesësrkesës,
__________________________ 

(emri dhe mbiemri)

(nënshkrimi)

7.3.	 Formular	i	kërkesës	për	fshirje	të	të	dhënave	(e	drejta	për	t’u	harruar)

____________________________ (emri i institucionit/ organit të cilit po i drejtoheni)

Në	përputhje	me	nenin	16	të	Ligjit	për	Mbrojtjen	e	të	Dhënave	Personale,	parashtruesi	i	
ankesës	paraqet	këtë:

Për	fshirjen	e	të	dhënave	personale,	përkatësisht	_______	(të dhënat personale që kër-
kohet të fshihen)	të	cilat	gjenden	në	___________( ku gjenden apo ku janë publikuar të 
dhënat që kërkohen të fshihen):

(Tregohet informacioni për të cilin bëhet fjalë më pastaj elaborohen kushtet që plotëso-
hen në rastin konkret, e që janë: 

- të dhënat personale nuk janë më të nevojshme në lidhje me qëllimet, për të cilat       
ato janë mbledhur ose përpunuar,
- subjekti i të dhënave e tërheq pëlqimin mbi të cilin bazohet përpunimi dhe nëse 
nuk ka shkak tjetër ligjor për përpunimin,
- subjekti i të dhënave e kundërshton përpunimin në pajtim ligjin dhe nuk ka sh-
kaqe legjitime për përpunimin,
- të dhënat personale janë përpunuar në mënyrë të paligjshme,
- të dhënat personale duhet të fshihen për të përmbushur një detyrim ligjor, të cilit i 
nënshtrohet kontrolluesi,
- të dhënat personale janë mbledhur në lidhje me ofertën e shërbimeve të sho-
qërisë së informacionit.)

Andaj	bazuar	në	të	gjitha	këto	që	u	thanë	më	lart,	parashtruesi	i	ankesës	kërkon	nga	
______________,	që	pas	shqyrtimit	të	të	gjitha	fakteve	dhe	provave,	të	merr	këtë:

I.	 APROVOHET	në	tërësi	si	e	bazuar	ankesa	e	____________(emri dhe mbiemri i 
parashtruesit të ankesës),	nga________	(vendi) me adresë në __________ (adresa e 
plotë).
II.	 FSHIHEN	të	dhënat	__________________	(të dhënat personale që kërkohen të 
fshihen)	të	cilat	gjendjen	në	__________________	(vendi/regjistri/faqja se ku gjenden 
të dhënat personale që vendoset të fshihen). 

KËRKESË

A r s y e t i m i

VENDIM

_____________________,
(vendi)

___________________
(data

Parashtruesi	i	kërkesës,
__________________________ 

(emri dhe mbiemri)

(nënshkrimi)

7.4.	 Formular	i	padisë	ndaj	vendimit	të	Agjencisë	për	Informim	dhe
Privatësi	për	refuzim	të	ankesës	për	shkelje	të	të	dhënave	personale

Gjykatës	Themelore	në	Prishtinë
Departamenti	për	Çështje	Administrative

PADITËS:	________________________	(Emri, mbiemri, adresa e paditësit)
I	PADITUR:	________________________	(Emri, mbiemri dhe adresa e të paditurit)

Në	përputhje	me	nenin	13,	par.	1	i	Ligjit	për	Konfliktet	Administrative	dhe	nenin	53,	par.	
3	të	Ligjit	për	Mbrojtjen	e	të	Dhënave	Personale,	paditësi	parashtron	këtë:

- _____________________ (listohet një ose më shumë nga arsyet e përcaktuara me 
nenin 16 të Ligjit për Konfliktet Administrative)

(Tregohet rrjedha e rastit dhe elaborohet vendimi i marrë nga AIP, i cili po atakohet me 
këtë padi.)
(Varësit nga arsyet për të cilat po goditet vendimi i AIP, me radhë trajtohen dhe elaboro-
het secili nga shkaqet për të cilin po goditet vendimi. Për këtë paraqiten edhe faktet dhe 
provat që vërtetojnë këto fakte.).

Andaj	bazuar	në	të	gjitha	këto	që	u	thanë	më	lart,	paditësi	kërkon	nga	Gjykata	që	pas	
shqyrtimit	të	të	gjitha	fakteve	dhe	provave,	të	merr	këtë:	

Për	konflikt	administrativ
Për shkak se:

I.	 APROVOHET	në	tërësi	si	e	bazuar	padia	e	____________________	(emri dhe mbiemri 
i paditësit),	nga	_______________	(vendi) me adresë në ______________________ (adresa 
e plotë).
II.	 ANULOHET	vendimi	i	AIP	me	nr.	________________,	i	datës	_______________.
III.	 URDHËROHET	__________________	(emri dhe mbiemri/ emërtimi përpunuesit/ kon-
trolluesit të të dhënave personale)	që	të	të	ndalojë	përpunimin	e	të	dhënave	personale	përmes	
________________________________________________ (ceket mënyra sesi po bëhet 
përpunimi i të dhënave, gjegjësisht shkelja e të drejtave lidhur me të dhënat personale).
IV.	 URDHËROHET	__________________	(emri dhe mbiemri/ emërtimi përpunuesit/ kon-
trolluesit të të dhënave personale)	që	të	shkatërrojë	të	gjitha	të	dhënat	personale	të	grumbullu-
ara përmes __________________________________________________ (ceket mënyra sesi 
po bëhet përpunimi i të dhënave, gjegjësisht shkelja e të drejtave lidhur me të dhënat perso-
nale).

PAD I

AKTGJYKIM

_____________________,
(vendi)

___________________
(data)

Parashtruesi	i	kërkesës,
__________________________ 

(emri dhe mbiemri)

(nënshkrimi)

7.5.	 Formular	i	padisë	për	kompensim	për	shkak	të	shkeljes	së
të	dhënave	personale

Gjykatës	Themelore	në	_____________
Departamenti	i	Përgjithshëm	–	Divizioni	Civil

PADITËS:	________________________	(Emri, mbiemri, adresa e paditësit)
I	PADITUR:	________________________	(Emri, mbiemri dhe adresa e të paditurit)

Në	përputhje	me	nenin	56	të	Ligjit	për	Mbrojtjen	e	të	Dhënave	Personale,	paditësi	
parashtron këtë:

(Tregohet rrjedha e rastit dhe mënyra sesi është kryer shkelja dhe nga kush është kryer 
kjo shkelje, duke ofruar edhe dëshmi përkitazi me këtë shkelje).

(Elaborohet dëmi që i është shkaktuar paditësit/subjektit të të dhënave. Për këtë 
paraqiten edhe faktet dhe provat që vërtetojnë këto fakte. Përpos dëmit material, që 
konsiston në zvogëlim të pasurisë, i padituri ka të drejtë të arsyetojë edhe nevojën për 
kompensim të dëmit jo material, që konsiston në shkaktimin e dhembjes fizike, vuajtjes 
psikike etj.).

Andaj	bazuar	në	të	gjitha	këto	që	u	thanë	më	lart,	paditësi	kërkon	nga	Gjykata	që	pas	
shqyrtimit	të	të	gjitha	fakteve	dhe	provave,	të	merr	këtë:	

Për	kompensim	të	dëmit	për	shkak	të	cenimit	të	të	dhënave	personale

I.	 APROVOHET	në	tërësi	si	e	bazuar	padia	e	____________________	(emri dhe mbiemri 
i paditësit),	nga	_______________	(vendi) me adresë në ______________________ (adresa 
e plotë).
II. OBLIGOHET	i	padituri	__________________ (emri dhe mbiemri/ emërtimi i të paditurit) 
që	brenda	15	ditëve	pas	plotfuqishmërisë	së	këtij	aktgjykimi,	t’ia	kompensojë	të	paditurit	dëmin	
e	shkaktuar	nga	shkelja	e	të	dhënave	personale,	dhe	atë:
a. _____ (shuma që kërkohet) euro në emër të dëmit material;
b. _____(shuma që kërkohet) euro në emër të dëmit jo material;
III.	 OBLIGOHET	i	padituri	të	paguajë	shpenzimet	procedurale	menjëherë	pas	plotfuq-
ishmërisë së këtij aktgjykimi.

PAD I

AKTGJYKIM

_____________________,
(vendi)

___________________
(data)

Parashtruesi	i	kërkesës,
__________________________ 

(emri dhe mbiemri)

(nënshkrimi)

